
Os recursos que nos ofrece a Matemática son numerosos, variados e, 

case sempre, eficaces; pero, en ocasións, facemos un uso abusivo deles. 
Levados da súa eficacia, ás veces, empregamos toda a potencialidade dos 
artificios máis sofisticados para afrontar situacións que poden resolverse con 
medios moito máis modestos. 

O fío conductor para evidencialo vai se-la resolución dun problema tan 
vello coma ben coñecido. Elixiuse, non só polas súas aparicións en distintos 
niveis educativos, senón tamén pola súa concomitancia con outro de gran 
significación na historia da Matemática, coñecido como o problema 
isoperimétrico. O interese deste último sae incluso fóra do eido puramente 
matemático xa que está vencellado á lexendaria fundación de Cartago. 

PRIMEIRO ACTO. 

Aquela mañá tiña algo de especial para aqueles universitarios que iban 
asistir á clase de Cálculo aplicado en varias variables. Presentíase que, logo 
de tantas definicións, lemas e proposicións, con abundantes demostracións, 
sempre acompañadas do tan formalista uso de moitas deltas e non menos 
épsilons, chegara o momento culminante da aplicación práctica daqueles longos 
desenrolos. 

O profesor comenzou a exposición engadindo algún teorema máis. Cando 
rematou a súa proba, advertiu da posibilidade de aplica-los resultados teóricos 
acadados nas últimas datas, concretamente aludiu ó método dos multiplicadores 
de Lagrange e propuxo o problema seguinte: 

De tódolos rectángulos co mesmo perímetro, obte-las dimensións do de 
maior superficie .Explicou que a función a optimizar f x y( , ) representa a 
superficie dos rectángulos, e a condición adicional, que o perímetro sexa p , liga 
as dúas variables de xeito  que se chega á situación descrita na figura.          

 
f x y xy( , ) =                      

g x y x y p( , ) = + − =2 2 0      y  

 

x  

Baseándose no devandito método de Lagrange, utilizou a función auxiliar : 

φ λ λ( , ) ( , ) ( , ) ( )x y f x y g x y xy x y p= + = + + −2 2  

Os posibles extremos de φ ( , )x y estarían nos puntos críticos, é dicir, nas 
solucións do sistema que resulta de igualar a cero as súas derivadas 
parciais xunto coa condición adicional.  

As coordenadas do punto crítico P
p p

interprétanse como as 

dimensións dun cadrado. Faltaba probar aínda, argumentaba o rigoroso profesor, 
que ese punto representa en efecto un máximo. Para iso, sirviuse da fórmula de 

Taylor. Como no devandito punto : 

O signo de ∆φ φ φ= −( , ) ( , )x y
p p
4 4

, como x  e y  estaban ligadas pola 

condición :2 2x y p+ = , é sempre negativo xa que debe coincidir co do termo : 

Este feito permitía culminar todo o  encadeamento lóxico e garantir que o 
punto crítico fora o máximo desexado. A clase rematara. 

SEGUNDO ACTO. 

O profesor de Bacharelato non tiña opción a tantos recursos e sentíase 
algo frustrado por iso, con certa nostalxia dos seus tempos de carreira. Na clase 
de 2º curso estaba tratando o tema da optimización de funcións e un dos 
problemas que figuraba no libro de texto era precisamente o referido. Dispúxose 
a abordalo pero cunha artillería moito máis lixeira, o aparato do cálculo 
diferencial dunha variable. Chamoulles x  e y  ás dimensións do rectángulo, ó 
tempo que sinalaba que a expresión a optimizar era : S x y= . Dado que na 
expresión anterior aparecen dúas variables, como xa sucedera noutros 
exercicios resoltos con anterioridade, resultaba necesario reducilas a unha soa, 
coa axuda da relación que existe entre elas a través do perímetro : 
2 2x y p+ = . 

Deste xeito, a cuestión reducíase á determinación do máximo da 

función : S x x
p x

( ) =
− 2
2

. 

Igualando a cero a derivada obtivo : S x
p

x x
p

Como a segunda derivada é S x′ ′ = − <( ) 2 0 , explicou que se chega a 

conclusión de que responde a un máximo o caso de dimensións  x y
p

= =
4

, é 

dicir, no caso do cadrado. 
             

     2 2x y p+ =   y  

 

p

x  

A pesar da rigorosa argumentación, o profesor non quedara 

completamente satisfeito. Antes de rematar aquela clase, comentoulle ós seus 
alumnos que, en cursos superiores, atoparían ferramentas matemáticas máis 
sofisticadas e potentes, que permitirían resolve-lo problema anterior e moitos 
outros por procedementos máis académicos. 

TERCEIRO ACTO. 

Despois do traballo cos alumnos, aquela profesora de 2º da ESO saira da 
aula con certo grao de satisfacción e o que menos imaxinaba era o que lle iba a 
suceder de seguido. Encamiñouse á sala de profesores e atopouse alí cun 
compañeiro da súa área ó que lle  relatou a experiencia que levara a cabo na 
clase anterior. 

Agrupados os alumnos en distintos equipos, comenzou por repartir unha 
regra graduada e unha corda de 1m de lonxitude a cada un deles. Ademais, cada 
grupo estaba provisto dunha folla na que figuraba unha táboa como a seguinte : 

 

Base (x) 10 cm 15 cm 20 cm 25 cm 30 cm 35 cm 40 cm 

Altura (y)        

Perímetro (p)        

Superficie (S)        

Despois de darlles instruccións sobre o que debían facer, os diferentes 
grupos construiron ca corda os distintos rectángulos segundo as lonxitudes da 
base, e todos foron completando a devandita táboa. 

Unha vez que a táboa estivo cuberta, pediulles que representaran o 
gráfico p x−  nun diagrama cartesiano e a relación S x− noutro. Esta última 
cuestión foi a que suscitou máis dificultade e, nalgúns casos, precisou da 
intervención da propia profesora. Ó final, na posta en común coa supervisión da 
profesora, os gráficos tiñan un aspecto como o das figuras. 

Axudados por ámbolos dous gráficos e, nalgúns casos, pola propia 
profesora, os alumnos foron quen de chegar á conclusión de que, co mesmo 
perímetro, o rectángulo de máis superficie é o cadrado. 

Case non rematara a profesora de conta-la súa experiencia, cando foi 
interrompida polo seu colega. Este, admirador das máis puras esencias da 
Matemática, espetoulle que o que fixera era pouco máis que un xogo e, como 
moito, non tiña outro carácter que o dunha comprobación nun caso particular. 

Engadiulle que a Matemática ten outros métodos ben distintos da 

experimentación ordinaria e que, naquel nivel educativo, non era posible unha 
demostración rigorosa daquel feito, polo que era obrigado deixalo para o seu 
debido tempo. 

A profesora quedou dunha peza. Aínda que recoñecía que o método 
seguido cos seus alumnos non era propiamente unha demostración, cría que era 
un bo procedemento para aproximarse a un resultado interesante. De calquera 
xeito, pensaba que tería que haber unha proba matemática axeitada ó nivel 
daqueles alumnos. 

Levada da súa inquedanza e algo ferida no seu amor propio, estivo algúns 
días dándolle voltas ó tema. Emborranchou moitas follas con notas e debuxos, 
pero non acadaba o que buscaba. Practicamente deixara a cuestión, cando un 
día, sen propoñérsello, acendéuselle a luz. 

Colleu unha pequena folla de papel e fixo nela dous debuxos: 
 

 

                   22 axS −=   ax −                    2xS =       

      

       ax +                               x  

Logo escribiu un breve comentario: Se a lonxitude do lado dun cadrado é 
x , a súa superficie é 2x . Calquera rectángulo que teña o seu mesmo perímetro, 
terá un lado máis reducido )( ax −  e outro aumentado na mesma cantidade 

)( ax +  , polo que a súa área será: 22 ax − . Como 222 xax <− , o cadrado 
ten sempre maior superficie. 

Dobrou a folla e depositouna no casilleiro do seu colega. 

EPÍLOGO. 

Unha demostración matemática resulta tanto máis elegante  canto máis 
sinxela é. As Matemáticas proporcionan unha chea de potentes recursos para 
facer fronte ás situacións problemáticas pero, dentro do posible, canto máis 
economicemos o seu uso, máis preto estaremos dunha solución máis axeitada 

das mesmas e da quintaesencia  de cada problema concreto. Tratemos pois, de 
non matar moscas a canonazos. 




